
憶江南詞三首

作者：白居易　唐

本作品收錄於《全唐詩/卷457》

江南好，風景舊曾諳。

日出江花紅勝火，春來江水綠如藍。

能不憶江南。

江南憶，最憶是杭州。

山寺月中尋桂子，郡亭枕上看潮頭。

何日更重遊。

江南憶，其次憶吳宮。

吳酒一杯春竹葉，吳娃雙舞醉芙蓉。

早晚復相逢。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

